
	1. Տարածքային կառավարման և ենթակառուցվածքների նախարարություն
	13.05.2026թ.

	
	ԴԽ//18199-2026

	Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն «Անշարժ գույքեր ամրացնելու և անժամկետ, անհատույց օգտագործման իրավունքով տրամադրելու մասին» ՀՀ Կառավարության որոշման նախագծի /այսուհետ՝ Նախագիծ/ վերաբերյալ առաջարկում է Նախագծի վերնագրում «անշարժ գույքեր» բառերի փոխարեն կիրառել «անշարժ գույք» եզրույթը։

	


      Ընդունվել է:
      Նախագիծը վերախմբագրվել է: Նախագծի վերնագրում «անշարժ գույքեր» բառերը փոխարինվել են «անշարժ գույք» բառերով:

	2. Ֆինանսների նախարարություն
	22.04.2026թ.

	
	03/34-2/10681-2026

	Ձեր 10.04.2026թ. N ԱԱ/06.1/11634-2026 գրությամբ ներկայացված «Անժամկետ, անհատույց օգտագործման իրավունքով անշարժ գույքեր ամրացնելու մասին» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում առաջարկություններ չունենք:
	       Ընդունվել է ի գիտություն: 

	3. [bookmark: _Hlk204269020]Կադաստրի կոմիտե

	13.05.2026թ.

	
	ՍԹ/9505-2026

	     Ի պատասխան Ձեր 2026 թվականի մայիսի 5-ի N ԱԱ/06.1/13772-2026 գրության՝ Անշարժ գույքեր ամրացնելու և անժամկետ, անհատույց օգտագործման իրավունքով տրամադրելու մասին» ՀՀ կառավարության որոշման նախագծի լրամշակված տարբերակի (այսուհետ՝ Նախագիծ) վերաբերյալ հայտնում ենք հետևյալը.
     Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 2-րդ կետում նշված ՀՀ, Գեղարքունիքի մարզ, համայնք Վարդենիս, Վարդենիս քաղաք, Վ. Համբարձումյան փողոց, 95 և 97 հասցեներում գտնվող անշարժ գույքերը ՀՀ կառավարության 2025 թվականի սեպտեմբերի 25-ի «Անշարժ գույք ամրացնելու մասին» N 1365-Ա որոշմամբ ամրացվել են 
ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին:
   Ելնելով վերոգրյալից՝ առաջարկում ենք Նախագծի 2-րդ կետում նախատեսել դրույթ՝ վերոնշյալ անշարժ գույքերը Պետական գույքի կառավարման կոմիտեից հետ վերցնելու վերաբերյալ:
	




      Չի ընդունվել: 
      Նախագիծը վերախմբագրվել է` հաշվի առնելով ՀՀ վարչապետի աշխատակազմի իրավաբանական վարչության եզրակացությունը` ՀՀ կառավարության 2023 թվականի ապրիլի 21-ի N 595-Ն որոշմամբ և դրա 1-ին հավելվածով հաստատված՝ պետական գույքի անհատույց օգտագործման տրամադրման կարգով սահմանված կարգավորումները, բոլոր անշարժ գույքերը նախատեսվում է ամրացնել ՏԿԵՆ պետական գույքի կառավարման կոմիտեին, որից հետո վերջինս անհատույց, անժամկետ օգտագործման պայմանագրով կտրամադրի Ընկերությանը:











	4. [bookmark: _Hlk232435548]Պաշտպանության նախարարություն
	21.04.2026թ.

	
	ՊՆ/510/5341-2026

	1. 2026 թվականի ապրիլի 10-ի Ձեր N ԱԱ/06.1/11634-2026 գրության առնչությամբ հայտնում եմ, որ «Անժամկետ, անհատույց օգտագործման իրավունքով անշարժ գույքեր ամրացնելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	1. Ընդունվել է ի գիտություն:


	5. Վարչապետի աշխատակազմ
	21.04.2026թ.

	
	ՊՆ/510/5341-2026

	1.	Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումները՝ ներկայացված նախագծի նախաբանում անհրաժեշտ է հղում կատարել միայն սույն որոշման ընդունման համար Կառավարությանը համապատասխան լիազորություն վերապահող իրավական ակտի հոդվածին կամ մասին, իսկ ոչ վերաբերելի դրույթների ամրագրման անհրաժեշտությունը բացակայում է:
2.	Նախագծի 1-3-րդ կետերով և 4-րդ կետի 2-րդ ենթակետով նախատեսված՝ հետ վերցնելու, ամրացնելու և անժամկետ անհատույց օգտագործման իրավունքով տրամադրելու վերաբերյալ դրույթները ամրագրելու համար նախագծի նախաբանում անհրաժեշտ է հղում կատարել համապատասխան լիազորող նորմին, նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասը, ըստ որի՝ ներքին կամ անհատական իրավական ակտը ընդունվում է նորմատիվ իրավական ակտի հիման վրա և դրան համապատասխան:
3.	Նախագծի 4-րդ կետի 2-րդ ենթակետով նախատեսվում է անշարժ գույքը անժամկետ անհատույց օգտագործման իրավունքով տրամադրել «Վարդենիսի բժշկական կենտրոն» ՓԲԸ-ին, սակայն հարկ է նկատել, որ հաշվի առնված չեն ՀՀ կառավարության 2023 թվականի ապրիլի 21-ի N 595-Ն որոշմամբ և 1-ին հավելվածով հաստատված՝ պետական գույքի անհատույց օգտագործման տրամադրման կարգով սահմանված կարգավորումները:
	1. Ընդունվել է: 
Նախագծի նախաբանում հղում է կատարվել որոշման ընդունման համար Կառավարությանը համապատասխան լիազորություն վերապահող իրավական ակտի հոդվածներին և մասերին, իսկ ոչ վերաբերելի դրույթները հանվել են:



2. Ընդունվել է:
Անշարժ գույքը հետ վերցնելու, ամրացնելու և անժամկետ, անհատույց օգտագործման իրավունքով տրամադրելու վերաբերյալ դրույթների համար նախագծի նախաբանում հղում է կատարվել համապատասխան լիազորող նորմերին: 






3.	Ընդունվել է:
     Հաշվի են առնվել ՀՀ կառավարության 2023 թվականի ապրիլի 21-ի N 595-Ն որոշմամբ և 1-ին հավելվածով հաստատված՝ պետական գույքի անհատույց օգտագործման տրամադրման կարգով սահմանված կարգավորումները:










